Pagtuon sa Bibliya
Leksyon para sa Oktubre 25

Pag-asalig sa Gahum sa Dios

Yawe nga Bersikulo: "Bangon; kay gihatag
sa Ginoo sa inyong kamot ang panon sa
Midian.”

Mga Hukom 7:15

Pinili nga Kasulatan:
Mga Hukom 7:1-22

Usa ka nag-atake nga hukbo nga mga 135,000
ka Midianita ang nagkampo sa walog sa
Jezreel. Ang Espiritu sa Ginoo misulod kang
Gideon, kinsa dayon nagpadala og mga sugo
ngadto sa upat ka lain-laing tribo sa Israel, nga
naghangyo kanila nga motagbo kaniya. Hukom
6:33-35

Pagkahuman nga natigom ang 32,000 ka lalaki
kang Gideon, miingon ang Ginoo kaniya,
"Daghan kaayo ang mga tawo nga kauban
nimo, ... kay basin magpasigarbo ang Israel
batok kanako, nga nagaingon, 'Ang akong
kaugalingong kamot maoy nakaluwas kanako."
(Hukom 7:1,2). Gidumala sa Dios si Gideon nga
ipahibalo sa grupo sa mga tawo nga kadtong
nahadlok sa umaabot nga panagbangi
gawasnon nga mobalik sa ilang mga panimalay.
Kini usa ka pagsulay sa pagtuo. Gikan sa mga
tawo nga natigom, 22,000 ang nahadlok ug

mibalik sa ilang mga panimalay, ug 10,000 ang
nabilin. bersikulo 2,3

Unya miingon ang Dios kang Gideon, "Daghan
pa kaayo ang mga tawo; dad-a sila sa tubig, ug
didto ko sila pagsulayon para nimo." Gidala ni
Gideon ang nahibilin nga 10,000 ka lalaki
ngadto sa tubig. Unya miingon ang Ginoo, "Ang
bisan kinsa nga molimpa sa tubig gamit ang
iyang dila, sama sa iro nga molimpa, ibulag
nimo siya; ingon usab, ang bisan kinsa nga
mouko sa iyang mga tuhod aron moinom."
Kadtong mihapa sa ilang mga tuhod aron
moinom dili makabantay sa bisan unsang
posibleng katalagman nga naglibot kanila ug
giisip nga dili angay mosilbi. 300 ra ka lalaki ang
wala magbuhat niini ug sa baylo mihikap sa
tubig, "gibutang nila ang ilang mga kamot sa
ilang baba" aron moinom, nga nagpakita sa
ilang pagka-matngon ug pagtagad nga
gikinahanglan aron matuman ang buluhaton
nga nagpaabut kanila. Gisultihan ni Dios si
Gideon nga itugyan Niya ang mga Midianita sa
ilang kamot pinaagi lamang niining 300 ka tawo.
(bersikulo  4-7). Busa, napadayag ang
kinaadman ug gahum sa Ginoo sa ingon nga
paagi nga walay bisan kinsa ang magduha-duha
nga Dios gayud ang nagluwas sa Israel.

Ang paagi nga napakunhod ang hukbo sa Israel
ngadto sa 300 naglangkob og hinungdanong
mga pagtulun-an para sa mga sumusunod sa
Ginoo. Ang tawag kang Gideon sa pag-alagad

ikatandi sa langitnong tawag nga gihatag sa
mga sumusunod sa Ginoo sukad sa
Pentekostes. (Roma 12:1,2). Ang 22,000 ka
lalaki nga mibiya aron mobalik sa ilang
panimalay tungod sa kahadlok, mahimong
magrepresentar sa mga tawo nga sa karon nga
Panahon sa Ebanghelyo nagkwenta sa gasto sa
sakripisyo ug dili andam ihatag ang ilang
kinabuhi sa hingpit nga paghalad sa Diyos.

Ang ikaduhang pagsulay mao ang paagi sa pag-
inom sa tubig sa nahabilin nga 10,000 ka lalaki.
Ang tubig usa ka simbolo sa Pulong sa Dios nga
makita sa Bibliya. (Juan 4:14; 7:37,38; Efeso
5:26). Aduna'y duha ka klase sa katawhan sa
Ginoo nga gipakita niining ikaduhang pagsulay.
Daghan ang nangandoy nga makainom sa tubig
sa Kamatuoran. Apan kadaghanan dili
magmatngon ug “"nagluksong paubos,"
nagainom lang para sa ilang kaugalingon. Ang
uban, pipila ra, magmatngon sa tibuok kinabuhi
nga buhat sa pagbag-o sa ilang mga tinguha ug
pamatasan batok sa balaan nga mga butang ug
nangita og mga kahigayunan aron pag-alagad
sa Ginoo. Sila mao kadtong dili lang motubag sa
langitnong tawag ug moinom sa tubig sa
Kamatuoran, kondili napamatud-an usab nga
"labaw pa sa mga mananaog," ug mao "ang
mga nagasunod sa Kordero bisan asa siya
moadto." Hebreohanon 3:1; Roma 8:35-39;
Pahayag 14:1-4

Ang pagpasidlak sa atong suga dili gyud
malikayan nga adunay bayranan. Bisan pa
niana, kinahanglan kita nga magpadayon "uban
sa hingpit nga kasiguruhan sa pagtuo,”
hinumdumi nga kini "dili pinaagi sa kusog, ni
pinaagi sa gahum, kondili pinaagi sa akong
espiritu, ingon sa Ginoo sa mga kasundalohan."
Hebreohanon 10:19-22; Zacarias 4:6

